
భక్తిరసశతకసంపుటము










	ఉ.	
ఆనదిచెంతఁ దండ్రికిఁ దిలాంబువు లిచ్చి యథోచితక్రియల్

జానుఁగ జేసి నిన్నెడయ సైఁపక నెమ్మదిఁ గుందు మాతల

న్మానుగ గారవించి యసమానపువైఖరి కొల్వుఁ దీర్చవే

మౌనిజనంబు కిన్నరసమాజము గొల్వ ము...



	 81





	ఉ.	
ఆసభలోపల న్భరతుఁ డంజలి మోడ్చి సమస్తవైభవో

ద్భాసితమైన రాజ్యరమఁ దాల్ప నయోధ్యకు నేఁగుదెంచు మో

భాసురకీర్తి యొండనినఁ బట్టణ మేఁ జొరనొల్ల నంచుఁ ద

ర్భాసనమందు నిల్చెఁ గద ప్రాణము వాయ ము...

	ఉ.	
అక్కట యింత తెంపు తగునయ్య తగన్ పితృవాక్య మేనె పెం

పెక్కఁగ దీర్పకున్న నగరే జగతిన్ కులధర్మమే మదిం

జక్కఁగఁ జూడు మోభరత సత్యము దీరిచి వత్తునంచుఁ బె

న్మక్కుఁవ బల్కి తౌ మునిగణం బలరంగ ము...

	చ.	
గురువచనంబుఁ గైకొనుచుఁ గూరిమి మీ రొసఁగంగఁ బాదుకల్

శిరమునఁ దాల్చి భద్రగజశీర్షమునం దిడి చామరద్వయం

బిరుదెస నేయు చేఁగి భరింయిపఁడె రాజ్యరమాభరం బొగిన్

భరతుఁడు పాదుకాముఖమునం బురినుండి ము...

	చ.	
వరనిజరాజ్యవైభవవిపర్యయ మంది పితృప్రయుక్తి మై

నరుగుచుఁ జిత్రకూటనగమం దనుజన్ముని కంఘ్రిపాదుకల్

